

Sámi fitnodatsearvi

Samisk Bedriftsforbund-Saamen Yrittäjäyhtistys

Org.nr.988 448 729
Beavedegirji
Jahkečoahkkin 2009 dollui Ohcejogas, lávvardaga 23.10.2010 tii 13,00 (suomabeale áigi) Petteri Valle ásahusas.  
Čoahkkimii bohte 5 lahttu.

Ášši 01/2010  Rahpan

Ovdaolmmoš Veikko Porsanger rabai čoahkkima ja sávai miellahtuide bures boahtima.  Porsanger válljejuvvui čoahkkinjođiheaddjin ja čállin fas Lemet-Jon Ivvár.

Čoahkkima lobálaš gohččun mii lei sáddejuvvon miellahtuide njuolggadusaid mielde áiggi siste, dohkkehuvvui.  Čoahkkin sáhtii danin joatkkašuvvot lobálaččat.  Čuovvovaš áššelistu maid stivra ovddidii dohkkehuvvui:

Ášši meannudeapmái:

1. Rahpan 


Ovdaolmmoš Veikko Porsanger

2. Oanehaš dieđut lahka vássán sámeguovllu mátkkošteamealáhusa birra


Allaskuvlalektor Lemet-Jon Ivvár


Ohcejogaguovllu mátkkoštanfitnodaga ovddasteaddji

3. Jahkedieđáhus ja rehketdoallu 2009

4. Doaibmaplána 2011-2012 áigodahkii

5. Loahpaheapmi mállásiin

Ášši 02/2010  Oanehaš dieđut sámeguovllu mátkkošteamis

Allaskuvlalektor Lemet-Jon Ivvár muitalii oanehaččat sámeguovllu mátkkoš-teami birra, ja deattuhii gelbbolašvuođa loktema dárbbu fitnodagaide ja oktonasolbmuide geat doaimmahit ealáhusaset dán gávpesuorggis.  Muitalii ahte 
Sámi allaskuvla, Guovdageainnus ja Lappland universitehta, Roavve-njárggas leaba bargagoahtán lágidit ain heivvoleabbo  oahppofálaldagaiguin davviguovlluide.
Guossit Sápmái lea fastain lassáneamen maŋŋil heittogis 2009 finánsa-roassojagi.

Fitnodatjođiheaddji Petteri Valle muitalii mátkkošteami dili Ohcejoga guovllus.  Deanuleagi turismma lea ollu dan duohken makkár luossabivdodilli lea Deanu čázádagas.  Sorrás ja váttis bivdonjuolggadusat baldet eret guhkesmátkkálaš bivdiid.  Dál lea fas eiseválddit ráhkkaneamen álggahit Deanučázádaga oktasaš kommišuvnna barggu. Dál lea dehálaš čázádaga guovlluolbmuin čalmmus-tahttit ja duvdit oktasaš oainnuid  kommišuvdnii.  Sámi fitnodatsearvi galggašii maiddái dán beroštumi gozihit.  Min duohken han lea máŋga fitnodaga mat vižžet birgejumi guhkesmátkkálaš bivdiiguin.  
Ságastallamis háleštuvvui maiddái ollu bohccobiergogávppašeamis.  Dán čavčča leamaš boazosápmelaččain, erenoamážit Norggabealde váttis jođihit albma haddái bierggu.  Njuovahaga struktuvrat ja badjeolbmuid márginála oamastanvejolašvuođat njuovahagaid ektui orruleamen váldo sivva ahte gánniheapmi lea mannan vulos 1995 rájes.  Dál lea kilohaddi maŋgga sajis vuollil 50 kr.   Jagi 1995 lei kilohaddi sullii 75 kr.    
Mearrádus:

1. Searvi joatká deattuhit bargonávcca bidjama sihke mátkkošteapmái ja bohccobiergogávppašepmái. Deanučázádaga guovllu luossabivdo-fálaldagaid guhkesmátkkebivdiide galgá searvi maiddái eanet čalmmustahttit.

2. Ožžodit ja duvdit dán guovtti suorgáid eanet gelbbolašvuođaloktema sihke ealáhusolbmuide ja virgeolbmuide galgá searvi geahččalit njunuštit. Dehálaš lea váldit oktavuođa sámi guovlluid oahppoásahusain dan várás ahte buoridit maiddái boaittobeale olbmuide beassat váldit dán lágan oahpuid.

Ášši 03/2010  Jahkcdieđáhus ja rehketdoallu 2009

Áššeovddideapmi:  
Stivra ovddiduvvon jahkedieđáhus ja rehketdoallu 2009 mii čuovui jahkečoahkkima gohččuma fárus, gos oidno ahte stivra lea doaibman dábálaččat.  Miellahtuidlohku ii leat šat lassánan ja lea dál ain 44 lahtu.  Stivra lea meannudan 13 áššiid mas mátkkošteapmi ja bohccobiergogávppašeapmi leat leamaš eanemus guovddáš áššit.
Sámediggi lea lasihan doaibmadoarjaga 73 016 rádjai.  Boahtte jahkái lea ohccojuvvon Sámedikkis badjel 95 000 kr doaibmadoarjaga.  Stivra ii leat vuos buot gelbbolašvuođaloktema kurssaid geargan doallat, ja dan várás lea guođahuvvon ruhta.  

Rehketdoalus čájehuvvo ahte gávpejohtu lea sturron 92 016 kr.  Badjebáza lea 5 761 kr.

Mearrádus:

Stivre evttohuvvon jahkedieđáhus ja rehketdoallu 2009 jagi várás mearriduvvo leat searvvi jahkedieđáhus ja rehketdoallun 2009 jahkái.

Ášši 04/2010  Doaibmaplána 2011-2012 áigodahkii
Áššeovddeapmi:
Stivra ovddiduvvon doaibmaplána jagi 2009-2011 áigodahkii mas oaidná ahte miellahttuhivvodat loktana ja doaimmat lassánit.  Árvaluvvo ahte jagi 2010´is lea miellahttulohku badjánan badjel 60 lahttun.   Miellahttumáksu lasihuvvo 650 kruvdnui.  

Sámi mátkkošteapmi ja muđuid smávvafitnodaga gávpesurggiid áššiid siskkobealde lea dárbu eanet gozihit ja guovdilastit gánniheami.  Oktonsasolbmo registrerejuvvon smávvafitnodagat birgejit fuonibut go stuorit

Gelbbolašvuođakurssat galget dollot sihke márkanfievrredeamis ja eará ekonomiijaáššiid siskkobealde.  
Doaibmabušeahta ekonomiija váldooasit leat:

	
	Jahki/År 2009
	Jahki/År 2010
	Jahki/År 2011

	Sisaboađut-Inntekter
	
	
	

	  Miellahturuhta-Medlemskontingent
	39 000
	42 250
	44 200

	  Doaibmadoarjja-Tilskudd
	103 000
	105 000
	115 000

	  Sponsen
	15 000
	15 000
	15 000

	Oktiibuot sisaboahtu-Tilsammen inntekt
	157 000
	162 250
	174 200

	Golut-Kostander
	
	
	

	  Čoahkkimat -  Møter
	        9 891 
	   10 222 
	    10 975 

	  Kontorkostnader-Kontorgolut
	      10 205 
	   10 546 
	    11 323 

	  Álmmuhusat-Annonsering
	        3 140 
	     3 245 
	      3 484 

	  Bálká čálklingoddái-Honorar sekretariat
	62 800
	64 900
	69 680

	  Mášiinnat jna-Kontormaskiner mv
	3 500
	4 000
	4 500

	  Mátkkit-Reiser
	7 000
	7 350
	7 718

	  Kursagolut-Kursutgifter
	39 250
	41 213
	43 273

	  Soaittáhusgolut-Uforutsatte
	4 710
	4 868
	6 097

	Oktiibuot golut-Tilsammen utgifter
	140 496
	146 343
	157 049

	Badjebáza-Overskudd
	16 504
	15 907
	17 151


Mearrádus:

Evttohuvvon searvvi doaibmaplána jagi 2009-2011 várás oktain doaibmabušeahtain mas oidno leat gávpejohtu 157 000 kr rájes gitta 174 200 kr. Namahuvvon jagiin leat árvaluvvon badjebáza leat gaskkal 16 504 kr gitta 17 151 kr.

Ášši 05/2010  Válljemat
Áššeovddideapmi
Njuolggadusaid mielde searvái galgá jahkečoahkkin válljet 3-5 sturrosaš stivra, stivra ovdaolbmo ja dárkkisteaddji.
Mearrádus ovttajienalaččat:

Stivrasturrodat galgá leat 4 lahtu, ja čuovvovaš luohttámušolbmot válljejuvojedje:

Stivra:  
Ovdaolmmoš:

Veikko Porsanger, Ohcejohka (joatkká)

Stivralahttu:

Selma Sába, Kárášjohka, joatkká
Stivralahttu ja čálli:
Lemet-Jon Ivvár, Tromsa, joatkká
Stivralahttu:

Petteri Valle, Ohcejohka (ođđa)
Dárkkisteaddji:

Aimo Guttorm, Ohcejohka
Čoahkkin loahpahuvvui tii 16,00 guovllu áigge.
Veikko Porsanger /s.                  Hjalmar Hansen /s.                  Petteri Valle /s.

Aimo Guttorm /s.                                                           [image: image1.png](cin

Lefpgt-Jon Ivvér




